
UROLA KOSTAKO MANKOMUNITATEAK KUDEATZEN DUEN ZARAUZKO GARBIGUNERAKO 15
EDUKIONTZI ETA 4 ZAPALGAILU AUTOMATIKO HORNITZEKO KONTRATAZIORAKO BALDINTZA
TEKNIKOEN PLEGUA

I. KAPITULUA. BALDINTZA OROKORRAK

1. PLEGUAREN XEDEA ETA HELBURUAK

Baldintza Teknikoen Plegu honen xedea da, Zarauzko Garbigune berrirako, 15 edukiontzi eta 4 zapalgailu
automatiko hornitzeko eskaintzak arautzeko baldintzak erregulatzea da.

Hornidurak hurrengo kapituluetan adierazten diren eran egingo dira, eta guztiak eskaintzaren unitate-

prezioen arabera ordainduko dira.

2. LURRALDE-EREMUA

Kontratu honen lurralde-eremua Urola Kostako eskualdera hedatzen da.

3. LIZITAZIOAREN OINARRIZKO AURREKONTUA ETA KONTRATUAREN BALIO ESTIMATUA

Kontratuaren lizitazioaren oinarrizko aurrekontua 235.000,00 eurokoa da (BEZ-a sartu gabe).
Honako hau da lote bakoitzaren oinarrizko aurrekontua (BEZ-a sartu gabe):

- 1. LOTEA: 139.000,00 euro urtean

- 2. LOTEA: 96.000,00 euro urtean

4. ENTREGA-LEKUA

Esleipendunak kontratuaren xede den hornidura Urola Kostako Mankomunitateak adierazitako
instalazioetan entregatuko du, Urola Kostako eskualdearen barruan.

Entrega Mankomunitateak ezarritako ordutegiaren barruan egin beharko da; astelehenetik ostiralera 8:30-
13:30 bitartean, eta gutxienez, 48 ordu lehenago abisatu beharko da.

Garraioa zein entrega-lekuan egiteko deskarga egiteaz esleipendunak arduratuko da, Urola Kostako
Mankomunitateak dituen langileak zein bitarteko materialak, inolaz ere, inplikatu gabe.

Zapalgailu automatikoak zirkulatzeko beharrezkoa den administrazio-dokumentazio guztiarekin entregatu

beharko dira.

5. HARRERA

Horniduren harrera egin aurretik, Urola Kostako Mankomunitateak plegu honetan eskatzen den inguruabar
bakoitza egiaztatzeko dagozkion proba guztiak egingo ditu. Mankomunitateak harrera-akta idatziko du.

Probak amaitu ondotik, emaitzak asebetegarriak baldin badira, Urola Kostako Mankomunitateak hornidura
hartutzat emango du, eta ordutik hasiko da berme-epea zenbatzen.

Il. KAPITULUA. 1. LOTEAREN EZAUGARRI TEKNIKOAK: EDUKIONTZIAK

6. EDUKIONTZIEN EZAUGARRI TEKNIKOAK

Hornitzeko unitateek ezaugarri tekniko hauek bete beharko dituzte:

a) Dimentsioak (neurriak mm-tan). Honatx gutxi gorabeherako neurriak:

30 m3ko edukiontziak

- Barrualdeko neurriak: 6.000 luzera * 2.260 zabalera * 2.200 altuera
- Kanpoaldeko neurriak: 6.310 luzera * 2.530 zabalera * 2.495 altuera

10 m3ko edukiontziak

- Barrualdeko neurriak: 6.000 luzera * 2.260 zabalera * 800 altuera atzealdean eta 1.470
aurrealdean.

- Kanpoaldeko neurriak: 6.310 luzera *2.530 zabalera * 1.000 altuera atzealdean eta 1.670
aurrealdean.

b) Kaxa:

Behar besteko sendotasunez eraiki beharko dira, manipulatzean desitxuratzea saihesteko. Kako,
marrel erako edo antzeko sistemaz manipulatzeko modukoak izango dira. Kakoaren altuera 1.570 mm-
koa izan beharko da.

Kaxa, gutxienez, laminatutako 2 profilekin egindako bastidore batzuekin, IPN 180 edo antzeko
luzetarako habe modura, eta IPN 80 edo antzeko zeharkako trabesekin, osatuta egongo da,
argiarekiko tarte distantziakide batera, edukiontziaren oinari eutsi ahal izateko. Gutxienez 3 trabes
bertikal, bazterretako biez gain.

Bastidoreak atzealdean, azpialdean, lerradura-sistema bat izango du, lerratzeko gurpil edo arrabola
metalikoekin, 200 mm-ko diametroko koipeztagailuekin, beren zorro eta ardatzez hornituta.

Oineko txaparen aurrealdean urak husteko hustubideak egongo dira.
Gurpilen arteko kanpoaldeko distantzia 2.200 mm-koa izango da, zorroak barne.

Erabiltzeko txapak altzairu industrialekoak izango dira, gutxienez “EN S235JR (DIN St-44) kalitatekoak,
eta materialaren ziurtagiria aurkeztu beharko da.

Txapek gutxienez 5 mm-ko lodiera izango dute oineko hondoan eta aurrealdean eta 3 mm-ko lodiera
alboetan eta ateetan. Txapa desugertua izango da.

Atzeko panelak orri bikoitzeko atzealdeko atea izango du; itxitura liburu erakoa izango da, albokako
biraketako bi orrirekin eta erraz manipulatzeko itxiera, harrapatzeen aurkakoa, manipulatzeari begira
dagozkion segurtasun-neurriak betetzen dituzten bestelakoen kalterik gabe.

Ateen ainguratzea irmotu egin beharko da, zurruntasun gehiago emateko.

Aurrealdean, alboan gidaria sartzeko eskailera-mailak izango dira, eta barnealdean, balizko
manipulazio-lanak egiteko sartzeko eskailera-maila.

Soldadura kordoi etengabekoa izango da, hari jarraituko makina erdiautomatikoaz, gasen aurkako
babesarekin.

Materialen, soldaduraren eta akaberen kalitate-kontrola.
¢) Gainaldeko akabera:

Pinturaren tratamendua egokia izango da edukiontziaren iraunkortasuna ziurtatzeko, gutxienez hauek
barne hartuz:

- Lehen eskua: Gris inprimaketako 2 esku; guztizko lodiera 50 mikra.

- Bigarren eskua: Azkar lehortzeko esmalte sintetikoko akaberen 2 esku; RAL kolorea, Urola
Kostako Mankomunitateak zehazteke (bigarren eskua kaxaren kanpoaldean soilik).

Unitate guztiak zenbaki bidezko hurrenkeraren arabera hornitu beharko dira, adierazten den eran, bere
garaian Urola Kostako Mankomunitateak zehazten duen logotipo, errotulu eta mezua inskribatuta.
Horrek ez du kostu gehigarririk ekarriko. Logotipoa ipintzeko edukiontziaren aurrealdean 70x55
zentimetroko txapa bat jarriko da, kakoaren gainean.
Edukiontziek kargatzeko/deskargatzeko beharrezkoak diren elementu osagarriak izan beharko dituzte,
beharrezkoa den kasuetan.

7. INFORMAZIO TEKNIKOA

Hornidurarekin batera Jardunbide eta Mantenu Lanen Eskuliburuaren ale bat helaraziko da, edukiontzien
gaineko ezaguera egokia izan eta haiek behar bezala erabiltzeko, horien funtzionamendua azaltzeko
plano eta diagramekin.

Berehalako laguntza teknikoa bermatuko da, eskaintzan zerbitzuaren baldintzak adieraziz.

8. EDUKIONTZIEN ENTREGA

Edukiontzien horniduraren esleipendun den enpresa arduratuko da edukiontziak garraiatu eta Urola
Kostako Mankomunitateak adierazten duen lekuan deskargatzeaz.

Esleipendunaren konturakoak izango dira jardun horien logistika eta kostuak, eta baita muntaketa ere,
beharrezkoa balitz, egurats zabalean egin ahalko dena.

Esleipenduna arduratuko da hornidura jomugara kalitate aldetiko baldintza egokitan iristeaz, eta baita
hura zerbitzuan jartzeaz ere.

9. ENTREGA-EPEA

Enpresa esleipendunak edukiontzi guztiak 90 egun natural baino gutxiagoko epean hornitu beharko ditu,
kontratua formalizatzen den unetik zenbatzen hasita.

10. ESKAINTZAREN DOKUMENTAZIO TEKNIKOA

Edukiontzien ezaugarriei buruzko dokumentazio teknikoan honako zehaztapenak eta deskribapen-agiriak
jasoko dira gutxienez:

- Eskainitako edukiontzien dimentsioek eta edukiera erabilgarria; horniduran sartzen diren elementu
guztien krokis bornatua.

- Eraikuntza- eta fabrikazio-sistema, eraikuntza-materialak, lodierak, kalitateak (lotuneen
sendotasuna eta estankotasuna: soldadura mota, etab.) eta edukiontzia osatzen duten elementu
ezberdinen akaberak adierazita.

- Gainazaleko akaberarako eta edukiontziak pintatzeko erabilitako sistema edo metodoa.

- Edukiontziaren pisua, hutsean. Edukiontziaren erresistentzia mekanikoko irizpideei jarraikiz
gehienez onartutako pisua.

- Edukiontziaren deskribapen grafikoa, plano eta koloredun argazki bidez.
- Zahartze-epea produktua normal erabilita.

- Aurretiaz deskribatutako ezaugarriez gain, enpresa lizitatzaileek interesgarri iruditzen zaien eta
horniduraren, materialen, proben edota entseguen kalitatea areagotzeko dokumentazio oro atxiki
ahal izango dute.

- Hornidura hobetzeko bestelako prestazioak.

lll. KAPITULUA. 2. LOTEAREN EZAUGARRI TEKNIKOAK: ZAPALGAILU AUTOMATIKOAK

11. ESKATUTAKO EZAUGARRI TEKNIKOAK

Lehiatzaile bakoitzak aurkeztutako eskaintzak eskainitako produktuaren eskakizun teknikoak bete beharko
ditu eta, gainera, eskatzen den dokumentazio teknikoa helarazi beharko du.

12. KARGATZEKO ETA GARRAIATZEKO MODUARI BURUZKOAK

- Zapalgailu automatikoak horiek kargatzea eta horretarako prestatutako ibilgailuen gainean Urola
Kostako Mankomunitatearen Garbiguneetako zerbitzura garraiatzea ahalbidetzeko gailuz egongo
dira hornituta, kako bidezko sistemaz hornituta egongo direnak, eta lizitatzaileak kontuan izan
beharko du hori, izan ere, ekipamenduak ibilgailu horiekin erabat operatiboak izateko moduan
entregatu beharko dira.

- Aurrealdean eta atzealdean kakoa izango du, 1570 mm-ko altueran.
- Kakoetako bat hondakinak hartzeko eremuari dagokion alboan egongo da.

- Bere ezaugarri edo dimentsioengatik Urola Kostako Mankomunitateko ibilgailuekin garraiatu edota
manipulatu ezin diren eskaintzak baztertu egingo dira automatikoki.

- Halaber, mugitzea ahalbidetzeko 4 arrabola izango ditu. Arrabolak Urola Kostako
Mankomunitateko ibilgailuetan kokatutako dagozkion gidariekin bat etorri beharko dira.

13. EZAUGARRI OROKORREI BURUZKOAK

- Edukiontziaren bolumena: 20 m3.
- Tobera ixteko aluminiozko tapa
-  Betetzearen irekiera: 1.700 x 2.000 mm gutxi gorabehera.

- Potentzia elektrikoa: 5,5 kw gutxi gorabehera.

- Luzera/zabalera/altuera: 6.500 x 2.500 x 2.500 mm gutxi gorabehera.
- Gutxieneko trinkotze-indarra: 320 kN.

Gainera, zapalgailu automatikoak, poliespanerako bideratuko denak, ezaugarri hauek ere izango ditu:
- Zapalgailu automatikoaren goiko tapa mugikorra izango da, materiala errazago deskargatzeko.

- Zapalgailu automatikoaren barnealdea inprimaketa berezi batekin gaineztatuko da, poliespena
errazago deskargatzeko.

14. EKIPAMENDUARI BURUZKOAK

- Atzealdeko eta aurrealdeko kakoa (Urola Kostako Mankomunitateak bilketarako dituen kamioiekin
bateragarria den altuera).

- Atzealdeko eta aurrealdeko gurpilak melaninakoak edo antzekoak.
- Edukiontzia beteta dagoela ohartarazteko gailua.

- Multzo elektro-hidrauliko ateragarria edo erraz iristeko modukoa.

15. ELIKATZE-AHOARI BURUZKOAK

Betetzea goitik edo maila beretik egingo da, hots, hondakina zapalgailu automatikorako perpendikularrean
eroriko da. Horrenbestez, eta isuriak ekidin eta hondakinen onarpen-bolumena areagotzeko, elikatze-ahoa
itxita egongo da aldeetan eta alboan ekipamenduaren antzeko altuerara arte, eta kaxaren material berekoa
izango da.

16. ESTANKOTASUNARI BURUZKOAK

- Motorraren estankotasuna erabatekoa izango da.
- Estankotasun-lotunea atzealdeko konportan.

- Konporta hermetikoki itxiko da, eta trinkotzearen esfortzuei eusteko moduko erresistentzia izango
du.

17. MOTORRARI BURUZKOAK

- Trifasikoa
- Tentsioa: 380 V

- Potentzia: 5,5 kw gutxi gorabehera.

18. KORROSIOAREN AURKAKO TRATAMENDUARI ETA PINTURARI BURUZKOAK

- Kanpoalderako tratamendua zapalgailu automatikoaren korrosioa ekiditekoa beharrezkoa eta
egokia dena izango da.

- Mankomunitatearen kolore bereizgarriekin pintatu beharko da. Kolore horiek esleipendunari
helaraziko zaizkio. Makina kolore bakarrarekin pintatuko da.

19. SEGURTASUN-NEURRIEI BURUZKOAK

- Instalazio elektrikoa BTEE erregelamenduaren arabera.
- Edukiontzia beteta dagoela ohartarazteko gailua.
- Larrialdizko geldialdirako etengailua (perretxiko erakoa) zapalgailuaren kanpoaldean.

- Abiarazi eta martxan jartzeko giltza

20. DOKUMENTAZIO TEKNIKOA

Helarazitako dokumentazio teknikoak eskainitako zapalgailu automatikoaren gaineko ezagutza erabatekoa
izatea ahalbidetu behar du. Ahal den guztian, xehetasunak emanez, planoen bidez edo plegu honetan
eskatzen diren ezaugarri tekniko guztiak betetzen direla egiaztatzea ahalbidetzeko beste edozein
bitartekorekin. Gainera, balioesteko alderdien gainean beharrezkoa den dokumentazioa gaineratuok da:

- Eraikuntza-materialak, zapalgailu automatikoaren elementu ezberdinen lodierak, kalitateak,
akaberak eta koloreak adierazita.

- Pisua hutsean.

- Hondakinak deskargatzeko eragiketarekin lotutako tapen grafikoak eta gehienezko irekieraren
dimentsioak gaineratu beharko dira.

- Ezaugarri geometriko ezberdinen xehetasunezko irudikapen grafikoa, plano eta argazki bidez
(zapalgailu automatikoaren eta elementu ezberdinen dimentsioak).

- Materialen kalitateari buruzko dokumentazio teknikoa atxiki beharko da.

- CE marka.

-  Erabiltzaileari zuzendutako argibideak eta eskuliburuak. Hor zapalgailu automatikoa behar bezala
erabiltzeko adierazgarriak diren alderdi guztiei buruzko informazioa jaso beharko da, segurtasun
arloko betekizun guztiekin batera.

- Betetze-maila adierazteko gailuak.

- Zapalgailu automatikoaren prebentziozko mantenu-plana: Elementu guztien koipeztatzeak,
lubrifikazio-puntuak, olio hidraulikoaren edota iragazkien aldaketak, zapalgailu automatikoak behar

bezala funtziona dezan.

- Gainera, plegu honetan eskatzen diren ezaugarri teknikoak egiaztatu eta alderatzeko baliagarri
den datu oro emango da, aurkeztutako hobekuntzekin batera.

21. ENTREGA- ETA BERME-EPEA

Entrega-epea 90 egunekoa da, kontratua formalizatzen den egunetik zenbatzen hasita.

Berme-epea indarrean den legezko epea izango da, harreratik zenbatzen hasita, betiere, fabrikazioaren
akatsagatik bada eta ez makina gaizki erabiltzearen ondorio.

22. ORDEZKO PIEZEN HONIDURA

Esleipendunak konpromisoa hartuko du, 8 urtez, ordezko elementuak hornitzea eta, ordezkatzeko eskaera
egin ondoren, beranduenez, 20 egun naturaleko epean entregatzea bermatzeko.

23. ZAPALGAILUAREN MANTENUA

Egiteko mantenu-lanak, horien maiztasuna eta Euskadin edo Autonomia Erkidego mugakideetan horiek
egiteko baimendutako enpresa edo tailerrak adierazi beharko dira.

24. LANGILEEN PRESTAKUNTZA

Esleipendunak konpromisoa hartuko du Urola Kostako Mankomunitateak izendutako lantaldeari, bere
kabuz, prestakuntza emateko. Langile horiei funtzionamendua, ohikoenak diren matxurak konpontzeko
modua, eguneroko mantenu-lan egokia eta lantaldearen jardunak zein diren adieraziz.

Ikastaro horren ondorioz sortzen diren antolaketa-gastuak, zein joan etorrien eta mantenu-ordainaren
ondoriozko gastuak, esleipendunaren kontura izango dira.

Unitate guztiak zenbaki bidezko hurrenkeraren arabera hornitu beharko dira, adierazten den eran, bere
garaian Urola Kostako Mankomunitateak zehazten duen logotipo, errotulu eta mezua inskribatuta. Horrek
ez du kostu gehigarririk ekarriko. Logotipoa bi alboetan ipiniko da eta 1000 x 450 mm-ko dimentsioa izango
dute, gutxi gorabehera.

IV. KAPITULUA. LANEKO SEGURTASUN ETA OSASUNA

25. SEGURTASUN ETA OSASUN SISTEMA

Enpresa esleipenduna izango da bere langile edo azpikontratekin lotutako segurtasun, laneko arriskuen
prebentzio eta osasun arloko jardunen gaineko erantzulea.

Enpresaren prebentziozko antolaketan Laneko Arriskuen Prebentzioari buruzko azaroaren 8ko 31/1995
Legean eta Prebentzio Zerbitzuen Erregelamendua onartzeko urtarrilaren 17ko 39/1997 Errege Dekretuan
arautzen dena bete beharko da.

Enpresa esleipendunak zerbitzuak garatzeko Segurtasun eta Osasun arloko Sistemaren antolamendua
aurkeztuko dio Urola Kostako Mankomunitateari, dokumentazioa eta legeria aplikagarria, prebentziozko
antolamendua, ezbehar-kopurua kontrolatzeko sistema eta enpresako jarduerak koordinatzeko sistema
barne.

Urola Kostako Udal Elkarteko langileek segurtasunezko ikuskapenak egin ahal izango dituzte
kontratatutako lanketetan eta enpresa kontratistei arriskuen prebentziorako jarraibideak eman ahal dizkiete,
ahozko argibideekin, zerbitzuak ematen dituzten instalazioetako arriskuen ebaluazioak helaraziz, laneko
argibideak helaraziz edo egokitzat jotzen den bestelako modu batean.

Derrigorrezkoa izango da indarreko legerian ezarritako kasuetan prebentziozko baliabideak egotea.

Enpresa esleipendunak ziurtatu beharko du, bere langileek (berezkoek edo azpikontratatutakoek) beren
laneko arriskuekin eta aplikatzeko prebentziozko neurriekin lotutako prestakuntza eta behar besteko
informazioa izatea, eta baita norbera babesteko eta babes kolektiborako beharrezkoak diren ekipamendu
homologatuak izatea ere. Halaber, lanak egiteko instalazioetan dauden arriskuei eta hartzeko
prebentziozko neurriei buruzko informazioa eman beharko die bere langileei. Langileek kontratuaren xede
diren lanak egiteko baimen espezifikoa izan beharko dute. Halaber, enpresa esleipendunak neurri horiek
langile guztientzat ezartzea lortzeko beharrezkoak diren neurriak hartu beharko ditu.

Enpresa esleipendunak, kontratu honekin lotuta une bakoitzean egiten den zeregin prebentziozko eta
zuzentzaileen gainean, segurtasun eta osasun arloko kontrol etengabea eta gainbegiraketa egiteko
arduradun bat izendatuko du, uneoro enpresaz apartekoak diren baina modu esporadiko edo jarraituan
enpresarekin lotura duten ondasun eta pertsonen segurtasuna bermatuz, Mankomunitateak segurtasun
eta osasun arloan egiten dituen eskakizunei berehala erantzutea bermatzearekin batera.

Izendatutako pertsona arduratuko da lanen ondorioz kaltetu daitezkeen pertsona eta ondasunen
(enpresakoak zein enpresaz apartekoak) segurtasun osoa ziurtatzeko beharrezkoak diren argibideak
emateaz.

26. ENPRESA JARDUEREN KOORDINAZIOA

Laneko Arriskuen Prebentzioari buruzko 31/1995 Legeak, “Enpresa jardueren koordinazioa” izeneko
artikuluan (171/2004 Errege Dekretuak garatua), ezartzen duen betebeharrari dagokionez,
Mankomunitateak koordinazio hori kudeatzeko prozedura bat du finkatuta. Horregatik, behin kontratua
formalizatuta eta lanei ekin aurretik, koordinazio-jarduerak gauzatu beharko dira.

Enpresa esleipendunak eskatzen zaion dokumentazioa helarazi beharko du, lanak hasi aurretik. Ezingo
dute Mankomunitateko instalazioetan sartu enpresa esleipenduneko langileek, ezta hark
azpikontratatukoek, kontratatutako lanei ekiteko, dokumentazio hori baliozkotu eta baliozkotzea berariaz
onartzen den arte. Dokumentazioa lanak hasi baino, gutxienez, 48 ordu lehenago aurkeztu beharko da.

Urola Kostako Mankomunitateak e-coordina plataforma erabilizen du enpresa-jardueren
Koordinazioarekin lotutako dokumentuak kudeatzeko. Horregatik, dokumentazioa plataforma horretatik
helaraziko da. Enpresa esleipenduna Laneko Arriskuen Prebentzio arloko (171/2004 Errege Dekretua)
Enpresa Jardueren Koordinazioaz arduratuko da. Horretarako, “e-coordina” web-aplikazioan alta emango
zaio, eta handik Mankomunitateak helarazitako dokumentazioa jaitsiko du eta aplikazioak eskatzen dion
kontrataren zein azpikontraten dokumentazioa igoko du. Dokumentazio hori beti eguneratuta izan beharko
du, Laneko Arriskuen Prebentzio arloko Enpresa Jardueren Koordinazioa behar bezala burutu eta, larrialdi
kasuan, edonoiz baimena eduki ahal izateko.

Dokumentuen tratamenduaz gain, argibideak emango dira eta gainerako enpresekin bilkurak egingo dira
beharrezkoa denean; eta Urola Kostako Mankomunitateak begiratuko du enpresa kontratistek eta
azpikontratek prebentzio arloko araudia eta jasotako argibideak betetzen dituztela.

Zerbitzua ematen den bitartean gure langileen osasun edo segurtasuna kalte dezaketen larrialdizko

egoerak gertatuz gero, edo burutzen diren jardueren arriskuen ondorioz enpresako langileren batek
istripuren bat izanez gero, enpresa esleipendunak horren berri eman beharko dio Mankomunitateari.

EGINBIDEA: Agiri hauek Lehendakariaren Ebazpenaren bitartez onartu dira, 2023ko apirilaren 27an.

Sinatzailea | IDAZKARI-KONTUHARTZAILEA Izaskun Altuna Mariezkurrena

Kodea | 7 23/0111

URL | https://uz.gipuzkoa.eus/Portal V/r/0/199/AAAA3LXB2.7zed

Dokumentu hau elektronikoki sinatu da, honen baliotasuna egiaztatzeko hurrengo Web-an
sarbideratu zaitez edo QR irudia irakurri ezazu

. ERANSKINA: UNITATE-PREZIOAK

Kontratuaren prezioa unitate-prezio hauetan banakatu beharko da. Horiek izango dira kontratua arautuko
dutenak:

1. LOTEA: EDUKIONTZIAK UN PREZIOA GUZTIRA % 21EKO BEZ BARNE
Un 30 m3ko edukiontzia 14,00
Un 10 m3ko edukiontzia 1,00

1. LOTEA GUZTIRA 139.000 € 168.190,00

2. LOTEA: ZAPALGAILU AUTOMATIKOAK UN PREZIOA GUZTIRA 21%EKO BEZ BARNE
Un 20 m3ko zapalgailu automatikoa 3,00
Un 20 m3ko zapalgailu automatikoa poliespanerako 1,00
2. LOTEA GUZTIRA 96.000 116.160,00

Oharra: Hornidura bakoitzaren unitate-prezioan pleguan adierazitako kontzeptu guztiak sartuko dira:
garraioa, deskarga, instalazioa, errotulazioa, prestakuntza, etab.

Ziurtagiri elektronikoarekin sinatuta / Firmado con certificado digital 2023/4/27

